ANG CRISTOHANONG KINABUHI, ANG IGLESIAHANONG KINABUHI,
ANG PAGKAHINGPIT SA PANAHON, UG ANG PAG-ANHI SA GINOO

(Biyernes—Sesyon sa Gabii)

Mensahe 3

Ang Pagwala sa Kinabuhi-sa-Kalag,
Pag-apil sa Paglalin sa Mga Mananaog,

ug Pagdawat sa Dangatanan sa Atong Pagtuo—ang Kaluwasan sa Kalag

Basahong Kasulatan: Luc. 9:23-25; 14:26-35; 17:26-36; 21:34-36; Heb. 10:39; 1 Ped. 1:7-9, 13

I. Kon gusto natong luwason ang atong kinabuhi-sa-kalag, mawad-an ta ni-
ini, apan kon wad-on nato ang atong kinabuhi-sa-kalag tungod ug alang sa
Ginoo, maluwas nato kini—Mat. 10:39; Luc. 9:23-25; 14:26-35:

A. Sa Lucas 9:23-25 gitudloan ni Ginoong Jesus ang mga tinun-an nga mopas-an sa
ilang krus ug mosunod Niya sa pagdumili sa ilang kinabuhi-sa-kalag:

1.

2.

3.

4.

Ang pagluwas sa kinabuhi-sa-kalag pagpapahimulos man sa kalag ug pag-
ikyas sa pag-antos; ang pagwala sa kinabuhi-sa-kalag pagwala man sa pag-
pahimulos sa kalag ug pagpaantos niini—Mat. 16:25.

Ang pagwala sa kinabuhi-sa-kalag pagwala man sa pagpahimulos sa kalag,
ug ang pagluwas sa kinabuhi-sa-kalag pagpreserba man sa pagpahimulos sa
kalag—Mar. 8:35.

Ang pagdumili sa kaugalingon pagsalikway man sa tinguha, gusto, ug pag-
pili sa kalag—Luc. 9:23.

Dumilian gyod nato ang atong kalag, ang atong kalagnong kinabuhi, lakip
na ang tanang kalipayan niini karong panahona, aron mabatonan nato kini
diha sa pagpahimulos sa Ginoo sa umalabot nga panahon—1 Ped. 1:9.

Kon paantoson nato nga mawad-an sa pagpahimulos ang atong kalag karong
panahona tungod ug alang sa Ginoo, papahimuslon nato kini sa panahon
sa gingharian; makaambit ta sa kalipay sa Ginoo sa paghari sa yuta—Mat.
25:21, 23.

B. Sa Lucas 14:26-35 gitudloan ta sa Ginoo nga bug-os nga mosunod Niya ug mag-
dumot sa tanan, bisan ngani sa kaugalingon natong kinabuhi-sa-kalag, nga
makapasimang, makababag, ug makaulang nato sa matinumanong pagsunod
Kaniya:

1.

2.

Ingon nga asin sa yuta (Mat. 5:13), nag-agad ang kaparat sa mga magtutuo
sa pagsalikway nila sa yutan-ong mga butang—Luc. 14:33-34.

Mahimong mawad-an ang mga magtutuo sa ilang kaparat—sa kagamitan
nila sa gingharian sa Dios—kon modumili sila sa pagsalikway sa tanang
butang sa kinabuhi karon—v. 34.

Kon mawad-an ang mga magtutuo sa ilang kaparat, sa ilang kagamitan,
dili sila mapuslan alang sa yuta, nga nagtimaan sa iglesia nga umahan sa
Dios (1 Cor. 3:9), nga mosangpot sa umalabot nga gingharian (Bug. 11:15),
o alang ba sa pundohanan sa abuno, nga nagtimaan sa impiyerno, sa
hugawng dapit sa uniberso (21:8); kay naluwas na man sila gikan sa walay
kataposang pagkalaglag apan dili angayan sa umalabot nga gingharian,
itambog sila sa gawas sa himaya sa gingharian sa millennium ug ipadaplin
aron madisiplina—Luc. 14:35.



II. Kon wad-on nato ang atong kinabuhi-sa-kalag, makaapil ta sa paglalin sa
mga mananaog—17:26-36; 21:34-36:

A. Aron makaapil sa paglalin sa mga mananaog ug makapahimulos sa parousia
(presensya, pag-anhi) sa Ginoo ug makaikyas sa dakong kasakitan, dag-on gyod
nato ang makahubog nga epekto sa pagkinabuhi sa tawo karon—17:26-30:

1.

Ang mga kahimtang sa daotang pagkinabuhi nga nakapahubog sa kaliwatan
ni Noe sa wala pa ang lunop ug sa kaliwatan ni Lot sa wala pa laglaga ang
Sodoma naghulagway sa kuyaw nga kahimtang sa pagkinabuhi sa tawo sa
dili pa ang parousia sa Ginoo ug ang dakong kasakitan—Mat. 24:3, 21.

Isip mga magsusunod ni Ginoong Jesus, dag-on gyod nato ang makahubog
nga epekto sa mapatuyangong pagkinabuhi sa kalibotan sa pagwala nato sa
atong kinabuhi-sa-kalag ning panahona—Luc. 17:31-33.

B. Ang pagpreserba sa kinabuhi-sa-kalag may kalabotan sa pagkawili sa yutan-on
ug materyal nga mga butang—vv. 31, 33:

1.

2.

3.

Nawili ta sa yutan-ong mga butang kay nagtagad man ta sa pagpahimulos

sa atong kalag karong panahona—itandi sa 2 Tim. 4:10.

Nahimong haliging asin ang asawa ni Lot kay nawili man siyag lingi sa

Sodoma, nagpakita nga gihigugma ug gimahal niya ang daotang kalibotan

nga hukman ug hingpit nang laglagon sa Dios—Luc. 17:32:

a. Naluwas siya gikan sa Sodoma, apan wala siya makaabot sa hilwas nga
dapit nga naabot ni Lot—Gen. 19:15-30.

b. Bisan wala siya malaglag, wala sab siya hingpit nga maluwas, apan, sama
sa asin nga nawad-ag kaparat (Luc. 14:34-35), nabilin siya sa dapit sa
kaulawan; seryosong pasidaan kini alang sa mga magtutuong nahigugma-
sa-kalibotan—1 Juan 2:15-17, 28.

Ang pagkawili sa yutan-ong mga butang tungod sa pagpahimulos sa atong

kalag ang makaingon nga mapildihan ta sa atong kalag; sa ato pa, mawad-an

ang atong kalag sa pagpahimulos niini sa umalabot nga panahon sa gingha-

rian—Luec. 17:33.

C. Naghisgot ang Lucas 17:31-36 sa tubag nato sa tawag sa paglalin:

1.

Nagpakita kining mga versiculoha sa kinabuhi-sa-kalag sa pagkalambigit

niini dili sa masal-anong mga butang kondili sa mga butang sa yuta; ang

sugo sa Ginoo dinhi may kalabotan sa pagdaog sa mga magtutuo sa prakti-

kal nilang kinabuhi—vv. 34-36.

Makaapil ba o dili ang buhing mga magtutuo sa paglalin sa mga mananaog

nag-agad sa tubag nila sa pagtawag nga moadto na; tago ug wala damha nga

mahitabo ang paglalin—v. 31:

a. Kining pagtawaga dili makahimog milagrosong dinalidaling kausaban sa
sulod nato nga walay kalabotan sa kinabuhi nato kanhi uban sa Ginoo.

b. Nianang higayona madiskobrehan nato ang tinuod nga gimahal sa atong
kasingkasing; kon ang Ginoo mismo maoy atong gimahal, dili gyod ta mo-
lingi—v. 32.

c¢. Gikinahanglan nato ang krus nga mobuhat sa sulod nato aron hingpit
tang ibulag diha sa espiritu gikan sa tanang butang ug tanang tawo nga
dili ang Ginoo mismo—v. 31.

Gikuha ang uban kay nadaog man nila ang makahubog nga epekto sa pag-

kinabuhi ning panahona nga mapasinuntanon-sa-kaugalingon aron malalin

ug makapahimulos sa parousia sa Ginoo—vv. 26-30, 34-36.

D. Sa Lucas 21:34-36 gipasidan-an ta ni Ginoong Jesus nga bantayan ang atong
kaugalingon ug magmatukawon sa tanang panahon, mangamuyo nga “magma-



daogon [ta] sa pag-ikyas ning tanang butanga nga duol na mahitabo ug maka-
barog atubangan sa Anak sa Tawo”:

1.

Nagpasabot ang magmadaogon dinhi og dunay kusog ug kahimoan; ang ku-
sog ug kahimoan sa pag-ikyas sa dakong kasakitan maggikan sa pagtukaw
ug pagpangamuyo—yv. 36.

Nagpasabot ang pag-ikyas nga lalinon sa dili pa ang dakong kasakitan—
Mat. 24:21.

Ang ning tanang butanga nga duol na mahitabo mao ang tanang butang sa
dakong kasakitan.

Nitakdo ang makabarog atubangan sa Anak sa Tawo sa nagtindog sa Bugna
14:1, nagpakita nga mobarog ang nalalin nga mga mananaog atubangan sa
Manluluwas sa Bukid sa Sion sa mga langit sa dili pa ang dakong kasakitan.

III. Angpagpamatuod sa atong pagtuo nga makaplagan ngadto sa pagdayeg, hi-
maya, ug dungog mosangpot sa pagdawat sa dangatanan sa atong pagtuo—
ang kaluwasan sa atong mga kalag—1 Ped. 1:7-9:

A. Sa magkinabuhi ta diha sa pangagamhanan sa Dios, magmasulob-on ta tungod
sa nagkalainlaing pagsulay ug makasinati sa pagpamatuod sa atong pagtuo—
vv. 6-7:

1.

2.

3.

Ang mga pagsulay sa versiculo 6 mao ang mga pag-antos nga mosulay sa
kalidad sa atong kinabuhi isip mga magtutuo.

Gigamit sa Dios kining mga pagsulaya sa pagpamatuod ug pagsulay sa atong
pagtuo aron masuta kon mosunod ba ta ni Cristo sa pag-antos—2:19-23;
3:14-18.

Ang gitagad sa 1 Pedro 1:7 dili ang pagtuo kondili ang pagpamatuod sa
pagtuo pinaagi sa mga pagsulay nga naggikan sa mga pag-antos.

B. Nagpasabot ang kaluwasan sa kalag sa 1 Pedro 1:9 nga maluwas ang atong
kalag gikan sa mga pag-antos ngadto sa hingpit nga pagpahimulos sa Ginoo
inigpadayag na Niya, sa Iyang pagbalik—v. 7; 3:17; 4:1, 12-16, 19:

1.

Inigpadayag na sa Ginoo, dunay mga magtutuong manulod sa kalipay sa
Ginoo ug dunay mag-antos nga maghilak ug magkagot sa ilang mga ngipon—
Mat. 25:21, 23, 30; 24:45-46, 51.

Ang pagsulod ngadto sa kalipay sa Ginoo mao ang kaluwasan sa atong
kalag—25:21, 23.

Inigpadayag na ni Ginoong Jesus, sa Iyang pag-anhi, maluwas ang atong
kalag, ug maangayan tang moambit sa pagpahimulos sa Ginoo sa moabot
nga panahon—1 Ped. 1:9, 13.

C. Kon buot natong madawat isip dangatanan sa atong pagtuo ang kaluwasan sa
atong kalag, dili gyod unta ta “kadtong mosibog aron mangadaot kondili kadtong
dunay pagtuo taman sa pagpakabaton sa kalag”—Heb. 10:39:

1.

2.

3.

Ang pagpakabaton, o pagluwas, sa atong kalag nag-agad sa pagtagad nato
sa atong kalag sa pagsunod nato sa Ginoo human ta maluwas ug ipanganak
pag-usab.

Kon wad-on nato ang atong kalag karon alang sa Ginoo, maluwas nato kini,
ug maluwas kini, 0o mabatonan, sa pagbalik sa Ginoo—Luc. 9:24; 1 Ped. 1:9.
Ang pagpakabaton sa kalag maoy ganti sa gingharian sa madaogong mga
magsusunod sa Ginoo—Heb. 10:35; Mat. 16:22-28.

